
Республика комиссияси йиғилиши

Нафъинг агар
халққа бешакдурур,
Билки, бу нафъ
ўзунгга кўпракдурур.

Алишер Навоий

Хусусан, Меҳнат кодек
сининг 221-моддасида 
«ходимларнинг ҳар 

йилги асосий ва қўшимча 
меҳнат таътилларининг да
вомийлиги календарь кун
ларда ҳисоблаб чиқари
лади», деб кўрсатилган ва шу 

моддадаги «таътилларни ка
лендарь кун бўйича ҳисоб-
лаш», деган қоидага асосла
ниб, аксарият ҳолатларда 
иш берувчилар томонидан 
чиқарилган буйруқларда 
ноаниқликлар ва камчилик-
лар кузатилди.

Мисол учун, пойтахти
миздаги 335 та таълим му
ассасасида педагоглар
нинг таътил пулларига оид 
буйруқлар ўрганилганда 
288 тасида хатоликлар 
аниқланди ва таътил пул
лари нотўғри ҳисобланган 
ҳолатлар бўйича қуйи таш
килотларга кўрсатмалар 
берилди. 

Хусусан, Таълим ва фан 
ходимлари касаба уюш
маси Тошкент шаҳар кен
гаши томонидан Мактаб
гача ва мактаб таълими, 
Aдлия ҳамда Камбағал
ликни қисқартириш ва 
банд лик бош бошқарма
сига тегиш ли хатлар билан 
мурожаат йўлланди.

Уларда таълим муассаса
ларида иш берувчи ва ҳар 
бир ходим ўртасида тузилган 
меҳнат шартномаларига те
гиш ли тартибда ўзгартириш-
лар киритиш, жамоа шарт
номасининг меҳнат таътили 

билан боғлиқ моддаларини 
мавжуд қонунчилик талаб-
ларига мослаштириш, таъ
лим муассасалари раҳ
барларининг ходимларга 
меҳнат таътили бериш ва 
ҳақ тўлаш тўғрисидаги буй
руқларига ўзгартириш кири
тиш сўралди. 

Ўз вақтида олиб борил
ган саъй-ҳаракатлар нати
жасида 7 минг 219 нафар 
педагог ходимнинг таътил 
пуллари қайта ҳисоб-китоб 
қилиниб, улар фойдасига 5 
миллиард 530 миллион 800 
минг сўм маблағ ундириб 
берилди. Бундан ташқари, 
ўрганишлар мобайнида 17 
минг 345 нафар педагог хо
димнинг қонуний ҳуқуқлари 
тикланди.

Aзиза УМАРАЛИЕВА,
Таълим ва фан ходимлари 

касаба уюшмаси 
Тошкент шаҳар кенгаши 

бош юрисконсульти

Республика комиссияси раиси 
 Қудратилла Рафиқов олиб борган 
йиғилишда ҳар бир ҳудудни «Хо
тин-қизлар орасидаги ишсизлик ва 
жиноятчиликдан холи ҳудудга айлан
тириш» бўйича амалга оширилиши 
зарур бўлган қатор вазифалар муҳо
кама қилинди.

Таъкидланганидек, жорий йил
нинг 28 июль куни давлатимиз раҳ
бари Фарғона вилоятида «Ҳудудларда 
ҳуқуқбузарликларнинг олдини олиш 
ва жиноятчиликка қарши курашиш 
борасидаги устувор вазифалар» юза
сидан ўтказган видеоселектор йиғи
лишида ҳуқуқ-тартибот соҳасидаги 
ишлар ҳақида тўхталиб, Фарғона вило
ятини «Хотин-қизлар ўртасида ишсиз
ликдан холи ҳудудга айлантириш» та
шаббусини илгари сурган эди.

Шунингдек, Президентимиз Бу
хоро вилоятига ташрифи чоғида «Хо
тин-қизлар орасида жиноятчиликдан 
холи ҳудуд» бўйича Бухоро вилоя
тини намунали ҳудудга айлантириш 
юзасидан мутасадди раҳбарларга 
топшириқлар берган эди.

Йиғилишда мазкур вазифаларни 
амалга ошириш учун ушбу вилоят
ларда штаб ва унинг қошида учта 
йўналишда Ишчи гуруҳлар тузилиши 
белгиланди.

Хотин-қизлар ўртасида жино-
ятчиликни бартараф этиш бўйича 
тузиладиган Ишчи гуруҳ таркибига 

касаба уюшмалари, ички ишлар, про
куратура, адлия органлари, оила ва 
хотин-қизлар, бандлик, ёшлар, иқти
содиёт, соғлиқни сақлаш, таълим, 
спорт, ёшлар, дин ва бошқа йўналиш-
лардаги «Инсон» ижтимоий хизмат
лар марказлари ҳамда вилоят ҳоким
лиги вакиллари киритилади.

Бир ҳафта ичида Ишчи гуруҳ 
 аъзолари ўртасида доимий алоқа ва 
ахборот алмашинувини йўлга қўйиб, 
Хотин-қизлар ўртасидаги жиноятчи
лик бўйича 2021-2022 йиллар якун
лари ҳамда 2023 йилнинг етти ойлик 
статистикаси шакллантирилади ва 
жиноятчилик турлари ҳамда тенден
циялари таҳлил қилинади.

Хусусан, аёллар томонидан содир 

этилган жиноятларнинг статистик 
таҳлили, сабаб ва ҳолатлари, улар
нинг ёши, ижтимоий аҳволи, оилавий 
муҳити, жиноятга мойиллиги, мигра
циядан ёки жазони ижро этиш муас
сасаларидан қайтгани ва ҳоказолар 
чуқур ўрганилади.

Шунингдек, 20 сентябргача тазйиқ 
ва зўравонликни эрта аниқлаш ҳамда 
аёллар жабрланишининг олдини 
олиш мақсадида ҳудудларда аноним 
сўровномалар ўтказилиб, натижа
лари таҳлил этилади.

Умуман, эндиликда жиноятчилик
нинг олдини олиш мақсадида ҳар 
бир маҳаллада кенг жамоатчилик ол
дида ҳуқуқни муҳофаза қилувчи ор
ганлар иштирокида жиноятлар келиб 

чиқиш сабабларини муҳокама қилиш 
амалиёти қўлланилади.

Ишсизликни бартараф этиш 
бўйича тузиладиган Ишчи гуруҳ 
таркибига ҳам касаба уюшмалари, 
оила ва хотин-қизлар, банд лик, 
ёшлар, иқтисодиёт ва бошқа ҳуду
дий бошқармалар, банклар ҳамда 
вилоят ҳокимлиги вакиллари кири
тилади.

Ишчи гуруҳ дастлаб хотин-қиз
лар сони, шундан 18-55 ёшдаги хо
тин-қизлар ва уларнинг қанчаси но
гирон ва қанчаси меҳнатга лаёқатли 
эканини аниқлайди.

20 сентябргача хотин-қизларни 
иш билан таъминлаш бўйича ҳудуд 
имкониятлари таҳлил этилади. Тар

моқлар ва соҳалар кесимида ҳар бир 
туман ва шаҳардаги вакант бўлган 
дои мий иш ўринлари, вақтинча ва 
мавсумий иш ўринлари, тадбиркор
лик, ўзини ўзи банд қилиш, томорқа
дан самарали фойдаланиш каби 
омиллар сарҳисоб қилинади.

25 сентябргача ишсиз аёллар
нинг сони ва уларнинг хоҳиш-истак-
лари ҳамда ҳудуддаги мавжуд имко
ниятлар ўзаро мувофиқлаштирилган 
ҳолда ҳар бир аёлни иш билан таъ
минлаш бўйича дастлабки таҳлилий 
хулосалар чиқарилади.

Видеоселектор йиғилишида, шу
нингдек, «Аёллар дафтари»нинг жо
рий йилги мавсуми муҳокама қи
линиб, камчиликларга йўл қўйган 

 масъуллар қатъий огоҳлантирилди.
Хотин-қизлар муаммоларини ти

зимли равишда ҳал этиш, уларни 
ижтимоий қўллаб-қувватлаш бўйича 
Республика комиссиясининг йиғи
лишида Ўзбекистон Респуб ликаси 
Бош вазирининг ўринбосари Зулайҳо 
Маҳкамова, Бош прокурор ўринбо
сари Светлана Ортиқова, Ички ишлар 
вазири ўринбосари Бекмурод Абдул
лаев, Оила ва хотин-қизлар қўмитаси 
раиси Озода Парпибоева ҳамда «Халқ 
банки» бошқарув раиси ўринбосари 
Гулзода Рашидовалар иштирок этишди 
ва сўзга чиқишди.

Ғуломжон МИРАҲМЕДОВ
«ISHONCH»

Бухоро вилоятини аёллар жиноятчилигидан, Фарғона 
вилоятини аёллар ишсизлигидан холи ҳудудга айлантириш 

Бўйича долзарБ вазиФалар муҳокама қилинди
Мамлакатимизда хотин-қизларни ҳар томонлама қўллаб-қувватлаш, уларга ҳам моддий, ҳам маъ-
навий ёрдам бериш, мухтасар айтганда, аёлларнинг ҳаётдан рози бўлиб яшашлари учун зарур ша-
роитларни яратиш чоралари кўрилмоқда. Бу борада «Аёллар дафтари»нинг ўрни бўлакча.
Хусусан, мазкур ҳаётбахш ҳаракат доирасида фақатгина жорий йилнинг ўтган даври мобайнида бир 
миллион нафардан ортиқ хотин-қиз рўйхатга олиниб, шундан 865 минг 413 нафари, яъни 86,5 фои-
зига турли кўринишда амалий ёрдам кўрсатилди.
Эндиликда ҳудудларга бириктирилган масъуллар «Аёллар дафтари»га қўшимча равишда хотин-қиз-
лар орасидаги жиноятчилик ва ишсизликни бартараф этиш масалалари билан ҳам шуғулланади.
Бу ҳақда Хотин-қизлар муаммоларини тизимли равишда ҳал этиш, уларни ижтимоий қўллаб-қув-
ватлаш бўйича Республика комиссиясининг навбатдаги йиғилишида маълум қилинди.

Ўзбекистон касаба уюшмалари Фе-
дерациясининг Наманган вилоя-
 ти кенгаши ҳамда Болаларнинг 
дам олишини ва соғломлашти-
рилишини ташкил этиш Департа-
ментининг вилоят бошқармаси 
ташаббуси билан ёз мавсумида 
оромгоҳларда фаол ишлаган 40 на-
фар ходимнинг Хива шаҳрига саё-
ҳати уюштирилди.

Наманган – Хоразм йўналиши бўйлаб таш
кил этилган туристик саёҳат эрта тонгдан Поп 
– Хива поездига чиқиш билан бошланди. Саё-
ҳат давомида ходимлар кўҳна ва навқирон 
Хива, Урганч шаҳарларидаги диққатга сазо
вор жойларда бўлишди.

Очиқ осмон остидаги музей, дея таъ
рифланувчи бу гўзал гўшалар саёҳат қилув
чиларда катта таассурот қолдирди. Айниқса, 
Ичанқалъанинг қадимий, маҳобатли кўри
ниши барчани ўзига ром этгани рост. 

– Ҳамкасбларинг билан саёҳат қилишнинг 
гашти ўзгача бўлар экан, – дейди «Меҳржон» 
оромгоҳи тарбиячиси Муроджон Исоқов. – 
Ташкилотчиларга ташаккур! 

Уч кун давом этган саёҳатда ходим
ларга барча шароитлар яратиб берилди. 

Шерзод КАМОЛОВ,
Болаларнинг дам олишини ва 

соғломлаштирилишини 
ташкил этиш Департаментининг Наманган 

вилояти бошқармаси бош мутахассиси

Наманган
вилояти Саёҳат Ҳуқуқ

Фаолларга эҳтиром
Тошкент
шаҳри

7 минг 219 наФар
педагогнинг таътил пули қайта ҳисобланди

Янги таҳрирдаги Меҳнат кодексига кўра, педагог ходимларга 56 календарь кундан иборат меҳнат 
таътили берилиши белгиланган. Аммо кўп ҳудудларда ўқитувчиларга эски қоида бўйича таътил 

ҳисобланган ва бунинг оқибатида уларнинг таътил пуллари кам чиққан.

«Аёллар дафтари»ни варақлаганда...

Ахборот технологиялари 
ва оммавий коммуника-
циялар ходимлари ка-
саба уюшмаси Респуб-
лика кенгаши соҳа му-
тахассислари учун янги 
Меҳнат кодекси ва унга 
киритилган ўзгартириш-
ларга бағишлаб видео-
конференция алоқа ти-
зими орқали ўқув-семи-
нар ташкил этди.

Даставвал Республика кен
гаши раиси Асрор Эшон
хўжаев ижтимоий шерик-

лик асосида меҳнаткашларнинг 
ижтимоий-иқтисодий ҳуқуқ ва 
манфаатларини ҳимоя қилиш, 
муносиб иш ўринларини яратиш, 
меҳнат муҳофазаси ва ёшлар
нинг бандлигини таъминлаш, 
ходимларга қулай ишлаб чиқа
риш муҳитини яратиш борасида 
касаба уюшмалари томонидан 
олиб борилаётган ишлар ҳақида 
сўз юритди.

Янги таҳрирдаги Меҳнат ко
декси 16 боб, 581 моддадан ибо
рат. Ҳужжатда бандлик, инди
видуал меҳнат муносабатлари, 
ходимларни касбга тайёрлаш, 
қайта тайёрлаш ва малакасини 
ошириш, айрим тоифадаги хо

димлар меҳнатини тартибга со
лиш хусусиятлари, ходимлар
нинг меҳнат ҳуқуқини ҳимоя қи
лиш, меҳнат низоларини кўриб 
чиқишни назарда тутувчи нор
малар қўшилди. Айнан шу нор
маларни ҳаётга самарали татбиқ 
этишда меҳнат бозори иштирок
чилари, ишчи-ходимлар, иш бе
рувчилар, иш изловчиларга мод
даларнинг мазмун-моҳиятини 
содда, аниқ ва тўғри тушунтириш 
муҳим аҳамият касб этмоқда.

Янги таҳрирдаги Меҳнат ко
дексида ишга қабул қилиш 
босқичлари, ишга қабул қилиш 
чоғидаги таништириш тартиб-
тао мили, меҳнат шартномаси 
шартлари бўйича тарафларнинг 
келишувлари, ходимни ишга қа
бул қилиш тўғрисида буйруқ, 
ишга қабул қилиш ҳақидаги маъ
лумотларни тақдим этиш, иш 
берувчилар ва давлат манфа
атларининг мувозанатини таъ
минлаш, меҳнат ҳуқуқларининг 
тенглиги каби нормалар бўйича 
Металлургия ва машинасозлик 
саноати тармоқлари ходимлари 
касаба уюшмаси Республика 
кенгаши бош юрисконсульти 
Нормамат Сатторов батафсил 
маълумот берди.

Меҳнат ҳуқуқларининг тенг-
лиги, иш вақтида меҳнат ва 
машғулотлар соҳасида камси
тишни тақиқлаш, меҳнат эркин
лиги ва мажбурий меҳнатни 
тақиқлаш, ижтимоий шериклик, 

фуқаролик-ҳуқуқий хусусиятга 
эга шартномалар тузиш бора
сидаги баҳс-мунозаралар Ўзбе
кистон касаба уюшмалари Фе
дерацияси Меҳнатни муҳофаза 
қилиш бўлими мудири Нодира 
Ғойибназарова ҳавола қилган 
тақдимотга уланиб кетди.

Хусусан, иш берувчи ва хо
дим ўртасида тузиладиган меъ
ёрий ҳужжатлар, ишга қабул қи
лиш чоғида ишга кирувчидан 
Меҳнат кодекси ва бошқа қо
нунчиликда назарда тутилма
ган ҳужжатларни талаб қилиш 
тақиқланиши масаласи таҳлил 
қилинди. Шунингдек, масофа
дан ишлаш тартиби, меҳнатга 
ҳақ тўлаш, рағбатлантириш, му
кофот пуллари ва меҳнат таътил
ларини бериш тартиби юзасидан 
берилган саволларга ҳам жавоб 
берилди.

Семинарда бандликка кўмак-
лашиш, меҳнатга ҳақ тўлаш ка
билар ҳақида ҳам сўз бориб, бу 
йўналишда Республика кенгаши
нинг ижтимоий ҳимоя масалалари 
бўйича бош мутахассиси Юнус Ға
фуров тақдимоти тингланди.

Иштирокчилар диққатига ҳа
вола қилинган мазкур тақдимотда 
ижтимоий шериклик – яъни хо
димлар иш берувчилар, давлат 
органлари ўртасидаги ўзаро му
носабатлар тилга олинди. Якка 
тартибдаги меҳнатга оид муноса
батлар ҳамда улар билан боғлиқ 
ижтимоий муносабатларни тар
тибга солишга бағишланган имти
ёзларга урғу берилди. Жумладан, 
ходимнинг шахсий маълумотла
рини фақатгина ишчининг ёзма 
розилиги билангина тақдим этиш 
мумкинлиги, давлат томонидан 
аҳолининг ижтимоий эҳтиёжманд 

тоифаларини ишга жойлаштириш 
бўйича қўшимча иш ўринларини 
яратиш кабилар тушунтирилди. 
Шу жумладан, ногиронлиги бўл
ган шахс лар меҳнат қилиши учун 
корхоналар, махсус қайта тайёр
лаш ва малака ошириш дастурла
рини ташкил этиш каби қўшимча 
кафолатларни таъминлайдиган 
нор  малар юзасидан маълумот бе
рилди.

Қарийб 600 нафарга яқин 
киши қатнашган анжуман фой
дали маълумотларга бой бўлди. 
Иштирокчиларнинг янгиликлар 
мазмун-моҳиятини янада чуқур
роқ англашига хизмат қилди.

Кам таъминланган тоифага ман-
суб, ночор шароитда яшайдиган 
фуқароларнинг дард ва ўйлари, 
муаммо ҳамда ташвишлари билан 
танишар экансиз, уларга ҳам беих-
тиёр рўшнолик, ёруғ кунлар тилай-
сиз. Бу ўйчан ва серташвиш юз-
ларда қувонч жилваларини кўриб-
гина дилингизда хотиржамлик 
чизгилари бўй кўрсатади.

«Гулзор» МФЙ – Нишон туманининг йирик 
маҳаллаларидан бири. 5336 нафар аҳолининг 
2175 нафари хотин-қиз. Шундан 114 нафари 
«Аёллар дафтари»нинг тўртинчи босқичида 
рўйхатга олинган.

Ижозатингиз билан дафтарга, унга кўра қи
линаётган ишларга биргаликда назар ташласак.

Хуршида Бойқобилованинг турмуш ўртоғи 
автоҳалокат туфайли ёруғ оламни тарк этди. 
Бир ўғилчаси билан бева қолган аёл «Пиллахо
на»нинг қоровулхонасида яшарди. Яқинда она-
бола янги уйга кўчиб ўтди. Қуроқ тикиб, кўр
па-кўрпача қавиб, рўзғор тебратяпти. 

Мандигул Абдураимованинг ҳам турмуш ўр
тоғи вафот этган. Бечоранинг ошқозонида яра бор 
эди. «Операция»дан чиқмади. Бу ҳам етмагандай 
автоҳалокат натижасида Мандигулнинг оёғи синди. 

Ишчи гуруҳ аъзолари икки нафар вояга ет
маган болани ёлғиз тарбиялаётган аёлни ёлғиз
латиб қўйишмади. Оёғини «операция» қилиш 
учун 21 миллион сўм маблағ ажратилди. Бундан 
ташқари, аёлнинг уйи анча тўкилиб қолганди. 
Таъмири учун қурилиш ашёлари берилди.

Дилноза Каримованинг тўрт нафар фар
занди бор. Турмуш ўртоғи вафот этган. Икки 
боласи шартнома асосида ўқийди. Онанинг му
раккаб аҳволини бироз енгиллатиш учун у ту
мандаги 2-мактабга ишга жойлаштирилди. Ўғли 
Нурбек «Ёшлар дафтари»га киритилиб, ўқиши
нинг шартнома пули тўлаб берилди.

 Ёрқин опа Яхшиева – иккинчи гуруҳ ноги
рони. Аёлнинг даволанишига маблағ ўтказиб, 
саломатлиги тиклангач, «Нишондон» корхона
сига фаррошликка ишга қабул қилинди.

 Бундан ташқари, маҳалладаги 23 нафар хо
тин-қиз касб-ҳунарга ўқитилиб, уларнинг беш 
нафарига субсидия асосида тикув машиналари 
берилди.

Нигора Қурбонова – икки нафар боланинг 
онаси. Ўзи ва бир фарзанди доимий равишда 
қаровга муҳтож. Уларнинг ҳам даволанишига 
маблағ ажратилди.

Тумандаги «Юксалиш» маҳалласидан 141 
нафар хотин-қиз «Аёллар дафтари»нинг тўр
тинчи босқичида қайд этилган. Уларнинг ярми
дан кўпроғи ишсизлар тоифасига мансуб. Қў
лида ҳеч қандай ҳунари бўлмаган одамни ишли 
қилиш ҳам осон эмас. Шу сабабдан 20 нафар аёл 
касб-ҳунарга ўқитилди. 12 нафарига ўзини ўзи 
банд қилиши, қишлоқ хўжалиги юмушларига кў
маклашиш (товуғига дон, қўй-эчкисига хашак со
тиб олиш) учун 5 миллион сўмдан имтиёзли кре
дит ажратилди. Олти нафарига тикув машинаси, 
икковига «духовка» субсидия асосида тақдим 
этилди. Икки нафарига иссиқхона қуриб берилди.

Бевосита мисолларга юзланамиз. Масалан, 
Меҳриқиз Рустамованинг уч нафар фарзанди 
бор. Эри ва ўзи ишсиз. Субсидия асосида қи
линган бир сотихли иссиқхонада ҳар хил кўкат 
ва кўчатлар етиштириб, бозорга чиқаришди. 
Рўзғорга файз кирди.

Боласини ёлғиз улғайтираётган Умида 
Тўрае  ва туман тиббиёт бирлашмасига фаррош 
бўлиб ишга кирди. Ойлик маоши маҳалладан 
бериладиган нафақа пулига қўшилиб, рўзғори 
тўкинлашди.

Эридан ажрашган Раъно Бекмуродованинг уч 
нафар фарзанди бор. Уйи анчагина хароба ҳолда 
эди. Ногирон аёлга қурилиш ашёлари олиб бе
рилди. Уйнинг томи очилиб, қайтадан ёпилди.

Ёлғиз аёл Раҳима Хўрозованинг кўзи хира
лашиб қолганди. 7 миллион 400 минг сўм маб-
лағга жарроҳлик амалиёти ўтказилиб, аёлнинг 
кўзлари ва ҳаётига нур бахш этилди.

Икки фарзанднинг онаси Дилдора Боллиева 
ҳеч қаерда ишламайди. Ишламагандан кейин 
нима бўларди? Албатта, ғиди-ғиди, уруш-жан
жал. Шу сабаб эр-хотин муносабатлари анча та
ранглашган эди.

Дилдора «Аёллар дафтари»га киргизилиб, 
касбга ўқитилди. Субсидия асосида унга тикув 
машинаси олиб берилди. Эндиликда ҳунарли 
аёл бор вақтини, эътиборини тикиш-бичишга 
қаратган. Рўзғорга ҳам барака кирди, оилада 
тотувлик қарор топди.

Ногирон фарзанди бор Шоҳсанам Қодиро
ванинг уйи йўқ. Унга ижара уйи учун компенса
ция пули тўлаб берилди. Фарзандининг давола
нишига маблағ ажратилди.

– «Аёллар дафтари» жорий этилгунча 
эҳтиёжманд хотин-қизларимиз ариза кўта
риб ташкилотма-ташкилот ёрдам сўраб 
юришарди, – дейди «Юксалиш» маҳалласи 
хотин-қизлар фаоли Раъно Бердиева. – 
Энди бу ҳолатга чек қўйилди. Муаммолари 
ечим топаётган хотин-қизлар жамиятга 
фаол қўшиляпти. Уларнинг тили ва дилида 
шукроналик. Барчаси инсонпарвар давлат 
сиёсатидан рози.

Тадбир давомида иш берувчи 
ва ходим ўртасида меҳнатга оид 
муносабатлар, меҳнатни муҳо
фаза қилишни ташкил этиш, иш 
жойларида қулай шароит яра
тиш ва бахтсиз ҳодисаларнинг 
олдини олиш бўйича тушунти
ришлар ва тавсиялар берилди. 
Шунингдек, янги таҳрирдаги 
Меҳнат кодексида ходимлар, иш 
берувчилар ва давлат манфа
атларининг мувозанатини таъ
минлаш ҳамда уларни муво
фиқлаштириш бўйича ҳам маъ
лумотлар айтиб ўтилди.

Меҳнат муҳофазаси ва 
хавфсизлик қоидаларига риоя 
этилиши юзасидан кўргазмали 
чиқишлар ташкил этилди.

Алишер ЖАВҲАРОВ,
Агросаноат мажмуи 

ходимлари касаба уюшмаси 
Республика кенгашининг 

Наманган вилояти бўйича масъул 
ташкилотчиси

Унда 60 нафарга яқин ишчи-ходим 10 та жамоа 
сафида иштирок этди. Улар ўйин давомида та
рихий, ижтимоий-иқтисодий, маънавий-маъ

рифий, мантиқий, шунингдек, соҳага оид бўлган са
волларга жавоб бериб, ўзаро куч синашди.

– Бугун жамоамиз 1-ўринни эгаллади, – дейди 
«Устозлар» жамоаси сардори, тарих фани ўқитув
чиси Зоир Раҳмонов. – Бундай тадбирлар бизни 
руҳлантириб, иш фаолиятимиз янада унумли бўли
шига хизмат қилади.

Тадбирда энг зукко деб топилган «Устозлар» 
жамоаси 1-, «Навоийазот» АЖ жамоаси 2- ҳамда 
«Навоий ҳудудий электр тармоқлари» акциядор
лик жамияти жамоаси 3-ўринни қўлга киритди.

– Ҳозир корхонамизда салкам 8800 нафар 
ходим меҳнат қилади. Шундан 2130 нафарини 

ёшлар ташкил этади, – дейди 2-ўринни эгаллаган 
«Навоийазот» АЖ жамоаси сардори Алишер Ашу
ров. – Уларга интеллектуал салоҳиятларини оши
риш мақсадида кутубхона ҳам ташкил қилинган. 
Ҳар бир ходим бўш вақтида китоб мутолааси би
лан шуғулланиши, интернет хизматидан фойдала
ниши учун етарли шароитлар яратилган.

Ғолиб жамоаларга Ўзбекис тон касаба уюшма
лари Федерацияси Навоий вилояти кенгашининг 
эсдалик совғалари ҳамда фахрий ёрлиқлари топ
ширилди.

Дилафрўз ЎРОЗОВА,
Ўзбекистон касаба уюшмалари Федерацияси 

Навоий вилояти кенгаши раисининг 
ёшлар  масалалари бўйича маслаҳатчиси

Унда «Метмашсаноат»
нинг Самарқанд, Жиззах ва 
Навоий вилоятлари корхона
лари ходимлари спортнинг 
етти тури бўйича ўзаро куч 
синашдилар.

Муросасиз кечган баҳс ларда 
умумжамоа ҳисобида биринчи 
ўринни Самарқанд автомобиль 
заводи эгаллади. Кейинги поғо
налар «Элхолдинг» ИИЧБ ҳамда 

«ADM JIZZAX» МЧЖ жамоала
рига насиб этди.

Мусобақа совриндорлари 
Андижонда бўлиб ўтадиган 
IV тармоқ спартакиадасининг 
республика босқичида ишти
рок этиш ҳуқуқини қўлга ки
ритдилар.

Сирожиддин ИЗЗАТУЛЛАЕВ,
касаба уюшма фаоли

Навоий
вилояти

зукколар баҳси
Ўзбекистон касаба уюшмалари Федерацияси Навоий вилояти кенгаши ҳамда «Зако-
ват интеллектуал клуби» нодавлат-нотижорат ташкилоти ҳамкорлигида ҳудуддаги 
корхона, ташкилот ва муассасаларда меҳнат қилаётган 35 ёшгача бўлган ишчи-хо-
димлар ўртасида «Заковат» интеллектуал ўйини ўтказилди.

Янги Меҳнат кодекси:
назария ва амалиёт 

уйғунлиги учун

қувонч жилвалари

Наманган
вилояти

Агросаноат мажмуи хо-
димлари касаба уюш-
маси Республика кен-
гаши ташаббуси билан 
тизимдаги туман, шаҳар 
кенгашлари ходимлари 
ҳамда корхона ва таш-
килотларнинг касаба 
уюшмалари фаоллари 
учун ўқув-семинар таш-
кил этилди.

меҳнат 
муҳофазаси – 
муҳим вазифа

Самарқанд
вилояти

ғолиБлар
андижонга Боришади

Самарқандда металлургия ва машинасозлик саноа-
 ти ходимлари IV тармоқ спартакиадасининг ҳуду-
дий босқичи бўлиб ўтди.

Зебо НАМОЗОВА
«ISHONCH»

Акмал АБДИЕВ
«ISHONCH»

Долзарб мавзу

ДепАртАмеНт қАйтА тузИлДИ:
НИмА ўзгАрАДИ?

Давлатимиз раҳбарининг 2019 йил 21 октябр
даги «Ўзбек тилининг давлат тили сифатидаги ну
фузи ва мавқеини тубдан ошириш чора-тадбир
лари тўғрисида»ги фармони юзага келган вазият
ни чуқур ўрганиш, чора-тадбирлар белгилаш ва 
бу борадаги муаммоларни бартараф этиш учун 
йўналтирилди. Фармоннинг тегишли бандига 
мувофиқ, Вазирлар Маҳкамаси қошида Давлат 
тилини ривожлантириш департаменти ташкил 
этилди. 

Ўзбек тилини назар-писанд қилмаслик, унинг 
ўзга тиллардан кам бўлмаган бой имкониятла
ридан расмий муносабатларда фойдаланмаслик 
билан боғлиқ ҳолатлар департамент вакилла
рини ташвишлантиргани ва бу борада муайян 
ишлар амалга оширилганини қуйидаги статистик 
маълумотлар ифодалайди: 

2019-2020 йилларда Вазирлар Маҳкамаси ҳу
зурида 49 нафар етук мутахассисдан иборат ата
малар комиссияси ташкил қилинди. Департамент 
вакиллари иштирокида «Давергеодезкадастр» 
қўмитаси ва Тошкент вилояти ҳокимлиги аппара
ти, мазкур вилоят, туман ва шаҳар ҳокимликла
рида «Географик объектларнинг номлари тўғри
сида»ги қонун ижроси кўриб чиқилиб, ўзбек ти
лига мос бўлмаган бир талай номлар аниқланган. 
Аралаш-қуралаш, ўзга тиллардан кириб қолган 
бу номлар вилоят, туман (шаҳар) халқ депутат
лари кенгашларининг тегишли қарорлари билан 
тасдиқлангани ажабланарли, албатта. 15062 та 
географик объектнинг номи экспертизадан ўт
казилиб, шундан атиги 7745 таси давлат реестри 
базасига киритилган. 3366 таси амалдаги қонун 
ҳужжатлари талабларига номувофиқ деб топи
либ, ҳудудий комиссияларга қайтарилган. Ташқи 
рекламанинг 17 фоизи (?) давлат тилида, 83 фои-
зи эса аралаш тилларда ёзилгани аниқланди. 
«Давлат тили ҳақида»ги қонун талабларига зид, 
реклама қонунчилигига мос бўлмаган 1000 дан 
ортиқ пешлавҳа олиб ташланди. Она тилимизга 
нисбатан ҳурматсизлик фақат кўча ёзувларида 
эмас, балки Олий ва ўрта махсус таълим вазирли
ги, Фанлар академияси, Астрономия ва Зоология 
институтлари, Давлат божхона қўмитаси, Олий 
аттестация комиссиясининг айрим идоравий 
ҳужжатлари рус тилида юритилишига ҳам дуч ке
линди. Мазкур давлат идораларига департамент 
номидан расмий хат ёзилиб, ҳужжатларни дав
лат тилида юритиш юзасидан кўрсатма берилди. 
Фанлар Академиясининг Ўзбек тили, адабиёти ва 
фольклори институти олимлари билан ҳамкор
ликда «Давлат тилида иш юритиш» китоби нашр 
этилди ва ҳоказо. 

Ўзбек тилига давлат тили мақоми берилган 
сана, яъни 2019 йил 21 октябрда ташкил қилин
ган ушбу тузилма қисқа муддат фаолият кўрсат
ди. Президент фармонида департаментнинг зим
масига бир-биридан долзарб вазифалар юклан
ган эди. 2022 йилнинг биринчи ярмида у Вазир
лар Маҳкамаси ҳузуридаги Маънавият ва давлат 
тили масалалари департаментига айлантирилди. 
Бу билан нима ўзгарганини ҳеч ким билмайди. 
Давлат тилининг камситилиши ҳолатларига номи 
ўзгартирилган департамент қай даражада ечим 
топди, қоронғи. Маънавият деган чексиз уммон
га ўзбек тили билан боғлиқ катта-кичик муаммо
ларни ҳам «тиқиштириш» зарурати қай даражада 
эди?..

Жорий йил апрель ойида Президентнинг 
«Вазирлар Маҳкамасининг ижро этувчи тузил
масини такомиллаштиришга доир қўшимча чо
ра-тадбирлар тўғрисида»ги фармони қабул қи
линиб, унинг бандларидан бирида Давлат тили
ни ривожлантириш департаменти қайта ташкил 
этилиши кўрсатилган. Зиммасига ўзбек тилининг 
обрў-эътибори ва мавқеини мустаҳкамлаш вази
фаси юклатилган тузилма ўз фаолиятини қандай 
давом эттиради, мамлакатимизда давлат тили
нинг юксалишига тўғаноқ бўлаётган муаммолар
ни тугатадими, унинг камситилиши билан боғлиқ 
ҳолатларга қандай барҳам беради? Буни вақт 
кўрсатади. 

ҲурмАт қАй ДАрАжАДА?
«Давлат тили ҳақида»ги қонун қабул қилинга

нига 34 йил тўлди. Бу давр ичида дунё миқёсида 
тан олинган 40 та расмий тилдан бири – ўзбек ти

лининг обрў-эътиборини ошириш, мулоқот, муо
мала воситаси сифатидаги доирасини кенгайти
риш бўйича анча-мунча ишлар қилинди. Вазир
лар Маҳкамаси қошида махсус департамент таш-
кил этилди. Вазирлик ва бошқа идораларда тил 
масалалари бўйи ча маслаҳатчи лавозими жорий 
қилинди. «Давлат тилида иш юритиш» амалий 
қўлланмаси чоп этилди. «Ўзбек тилининг изоҳли 
луғати» кирилл имлосида беш, лотин имлосида 
6 жилд қилиб нашр этилди. Булар яхши, албатта.

Тилнинг шартли шакли – имло жамият та
раққиётида муҳим роль ўйнайди. XX асрнинг 
ўзидаёқ миллий ёзувимиз уч марта ислоҳ этил
ган. Айни вақтда икки имло – кирилл ва лотин 
ёзуви муомалада. Жамиятда алифбо алмашину
ви ҳар доим ҳам осон кечмаган. Бу турли авлод 
вакиллари учун қийинчилик туғдиради. Масалан, 
мамлакатимизда 1993 йилдаги қонун билан ло
тин ёзувига асосланган ўзбек алифбоси жорий 
этилгач, йиллар ўтиб, уни ҳижжалаб ўқийдиган 
катта ва кирилл алифбосини танимайдиган ёш 
авлод шаклланишига сабаб бўлди. Аммо лотин 
алифбосига киритилаётган ўзгаришлар халқни 
саводсиз қилиши ҳақидаги даъволарга қўшилиб 
бўлмайди. Алифбо тўлиқлигича алмашиб кета
ётгани йўқ. Тўртта ҳарфнинг шаклига жузъий ўз-
гариш киритилмоқда, холос. Бироқ унга қадар 
бир қатор ташкилий, илмий-назарий ишлар ўз 
ижросини кут моқда. 

Дуч келган жойда кишини ўйлантирадиган, 
ҳаттоки, аса бга тегадиган сўзларни осиб қўйиш
га қачон барҳам берилади? Мобиль телефондан 
фойдаланаётган ми жозларга алоқа компания
лари SMSлари рус тилида, аммо лотин ёзувида 
юборилиши давлат тилига ҳурмат белгисими 
ёки «Дав лат тили ҳақида»ги қонунни менси
масликми? Юртимизда ишлаб чиқарилаётган 
санитария- гигиена, қандолат, сут, консерва, кан
целярия ва бошқа турдаги маҳсулотлар ёрлиғи
га қарасангиз, ўзбекча эмас, балки рус тилидаги 
ёзувларни кўрасиз. Мисол: «Сочная долина», 
«Наш сад», «Зелёный чай», «Плавленный сыр», 
«Солёные огурцы», «Солёные орехи», «Сказка» 
ва ҳоказо. Бу нимадан далолат? Тадбиркор ўз 
маҳсулотини аввал ички бозорга чиқаради, ке-
йин четга. Майли, ишлаб чиқариш қанчалик ри
вожланса, Ўзбекистон шунчалик тараққий этади. 
Аммо нега ўз она тилимиз бўла туриб, миллий 
маҳсулотни бошқача ном билан чиқаришимиз 
керак? Агар у четга экспорт қилинадиган бўлса, 
бошқа гап, экспорт учун бошқача стандартни 
жорий этсин. Ваҳоланки, мам лакатимизда фао-
лият кўрсатувчи ҳар қандай ташкилот «Давлат 
тили ҳақида»ги қонун талабларига қатъий амал 
қилиши шарт.

«пАспортИмДА шуНДАй...»
Шахсни тасдиқловчи ҳужжат – паспорт, туғил

ганлик ва никоҳ гувоҳномаси, ҳарбий билет ҳар 
бир инсонга таълим олиш, оила қуриш, ишга 
кириш, шифохонада даволаниш, хори жий дав
латларга чиқиш, мерос расмийлаштириш каби 
ҳолат ларда керак. Аммо ҳужжатларида «Халту
раев» каби фамилиялар қайд этилса, ўша фуқа
ро учун бу қандай муаммо туғдиради? Афсуски, 
нотўғри ёзилган бўлса-да, исм-фамилия ни ўзгар
тиришга ҳуқуқ-тартибот органлари қатори бош-
қа идора ходимлари ҳам ботина олмайди, шу 
тариқа иллат ҳамон давом этиб келмоқда. Ҳар 
йили Ўзбекистон мустақиллиги арафасида давлат 
мукофотига сазовор бўлганлар рўйхати эълон 
қилинади. Уларнинг исм-шарифини ўқисангиз, 
ўзбек адабий тили қоидаларига зид бўлган ҳо
латларни кўрасиз. Эътироз билдирсангиз, «Пас
порт бўйича» деган жавоб кўндаланг қўйилади. 
Ҳужжатида исми-шарифи бузиб ёзилган фуқа
ролар бу муаммодан халос бўлиш учун «Оила» 
кодексининг 70-моддасига мувофиқ, фарзанди 
16 ёшга тўлмасидан аввал фуқаролик ҳола ти да
лолатномаларини қайд этиш органларига муро
жаат қилиши ва унинг исм-шарифини тўғрилаб 
олиши мумкин. 

«Давлат тили ҳақида»ги қонуннинг 15-мод
дасига асосан, агар отанинг исми, фамилиясида 
имло хатоликлари мавжуд бўлса, унинг хоҳишига 
кўра, боланинг туғилганлик ҳақидаги далолат
нома ёзуви тўғриланган ҳолда қайд қилиниши 
мумкин. Ўн олти ёшга тўлган шахснинг туғилиш, 
никоҳ тузиш, никоҳдан ажралишни қайд этиш 

дафтарига ўзгартириш киритиш унинг аризасига 
биноан амалга оширилади. Ўн олти ёшга тўлма
ган шахснинг туғилиш ҳақидаги ёзув дафтарига 
унинг ота-онаси аризасига биноан ўзгартириш 
киритилади. Бу масалани ФҲДЁ органи ариза 
тушган кундан бошлаб ўн кун мобайнида кўриб 
чиқиши керак. Аввал бу бошоғриқ масала бўлиб, 
битта ҳужжатни ўзгартириш фуқарога тегишли 
бошқа ҳужжатларни ҳам айнан шу ҳолатга кел
тиришни тақозо қиларди. 

Шахсни тасдиқловчи ҳужжатларда бузиб 
ёзилган ўзбекча исм-шарифлар жуда кўп учрай
ди. Мурожаатлар етарли. Мисол: фуқаро отаси
нинг фамилияси бўйича «Якубжанов» ёки «Ама
нов» бўлиб келган. У ана шу хатоликни «Ёқуб
жонов» ёки «Омонов» қилиб тузатиш бўйича 
ариза билан ФҲДЁ бўлимига мурожаат этмоқда. 
Бу масалани ҳал қилишга эндиликда ҳеч қандай 
монелик йўқ. Ривожланган мамлакатлардаги 
каби фуқарога тегишли барча маълумотлар унга 
берилган ЖШШИР (жисмоний шахснинг шахсий 
идентификация рақами) орқали шакллантирил
моқда. Бу фуқаро ўзи ҳақидаги маълумотлар
ни бир неча маротаба алмаштирса ҳам унинг 
ЖШШИРи ўзгаришсиз қолишини кафолатлайди. 
Идентификация рақами 14 та сондан иборат бў
либ, шахснинг паспортига муҳрланади ва у аба
дий ўзгармайди.

пойтАХтДА АҲвол қАНДАй?
Янги Ўзбекистоннинг пойтахти обод, кўркам 

қиёфа касб этаётган бир паллада давлат тили
га муносабат қандай? Очиғи, агар масалани 
чуқурроқ таҳлил қиладиган бўлсак, пой тахтни бу 
жиҳатдан намунали деб айтишга ҳали анча эрта. 

– Қачон ва қандай вазиятда бўл масин, ҳар 
қайси давлатда ўз она тилига ҳурмат-эҳтиром 
муҳи ти ҳукм сурар экан, ўша миллат ривожла
нади, – дейди Тошкент шаҳар ҳокимининг маъ
навий-маърифий ишлар самарадорлигини оши
риш, давлат тили ҳақидаги қонун ҳужжат ларига 
риоя этилишини таъминлаш масалалари бўйича 
маслаҳатчиси Акмал Рўзитоев. – Тўғри, давлат 
миқёсида она тилимиз мавқеини, нуфузини оши
риш бўйича қилинаётган ишлар анча салмоқли. 
Аммо пойтахтимиз кўчаларидаги инглизча, русча 
ва бу ҳам етмагандай, чаласаводлик билан ёзил
ган пешлавҳа, эълон ва афишаларни кўрганда, 
кўнгил хира тортади. Тадбиркорлар, ишбилармон 
доира вакиллари билан баъзида давлат тилининг 
аҳамияти хусусида соатлаб тушунтириш ишла
рини олиб боришга тўғри келмоқда. Таажжубки, 
айрим миллатдошларимиз ўз она тилига қанча
лик даражада бефарқ ва лоқайд бўлса, уларнинг 
ўзга тилларга ҳурмати шунчалик баланд. Шаҳар
да инглизча ёзувлар шунчалик «болалаганки», 
марказ тугул чекка-чекка маҳаллаларда ҳам 
ўз она тилимизга ҳурматсизлик кузатилмоқда. 
Эътироз билдирсангиз, тадбиркорлар «Ҳамма
га тушунарли бўлиши учун» дея «уриб енгади». 
Лекин бу қай даражада асосли? Дейлик, Тош-
кент шаҳрида узоқ йиллардан бери истиқомат 
қилаётган русийзабон кишиларнинг аксарияти 
ўзбек тилидаги ёзувларни яхшигина тушунади. 
Ёки, аксинча, инглиз ва рус тилларини яхши бил
майдиган юртдошларимиз бу пешлавҳаларнинг 
маъносини англаб етадими? Бозор, меҳмонхона, 
шифохона, савдо шохоб чалари, кўча ва гузар
лардаги пешлавҳа, эълон ва бошқа ёзувлар ишчи 
гуруҳи вакиллари томонидан синчиклаб ўрганиб 
чиқилмоқда. 2022 йилда ўтказилган ўрганишлар 
натижасида 8846 жойда ўзбек адабий тили нор
маларига зид бўлган ҳо лат аниқланди. Ишчи гу
руҳи аъзолари саъй-ҳаракати билан 7581 та жой
даги ёзув ва пешлавҳа она тилимиз талабларига 
мувофиқ ўзгартирилди. «Реклама тўғрисида»ги 
қонуннинг 5-моддасида реклама берувчи шахс 
ўзи истаган тилда иш тутиши мумкинли ги қайд 
қилингани учун тадбиркорлар ўз пешлавҳасини 
хорижий тилда ёзмоқда. 2022 йил сентябрда қа
бул қилинган «Реклама тўғрисида»ги қонуннинг 
6-моддасида мамлакатимизнинг барча ҳудудла
рида реклама давлат тилида тарқатилиши қайд 
қилинган. Пешлавҳа ва рекламанинг бошқа тил
лардаги таржимаси матни унинг пастки қисмида 
горизонтал қилиб жойлаштирилиши, умумий 
майдоннинг қирқ фоизидан ошмаслиги, ҳарф
лар ўлчами давлат тилидаги реклама ёзувидан 
кичик бўлиши белгилаб қўйилган. Амалда эса, 
рус ёки инглиз тилидаги ёзувлар давлат тилидан 
аввал катта ҳарфлар билан ёзилиб, унинг тагида 
ўзбекчаси кичикроқ ҳарфда ёзилганини кўрасиз. 
Орадан салкам бир йил ўтди. Пойтахтимиз кўча
ларида ижобий ўзгариш бўлаётгани йўқ. 

Нафақат Тошкент шаҳри, балки вилоятлар 
ҳам ажнабий ёзувларга тўлиб бормоқда. Бу ҳо
латнинг олди олинмаса, йиллар ўтиб, тилимиз 
жадид бобомиз Aбдулла Aвлоний таъбири билан 
айтганда, «мошкичири», аралаш-қуралаш бир 
тилга айланади.

тележурНАлИст бўлА турИб...
«Ўзбекистонтелерадио» компаниясининг де

ярли барча каналларида кўрсатув ва эшиттириш-
лар асосан, она тилида намойиш этилади, бу 
яхши. Аммо ўзбек тилида узатилаётган кўрсатув
га инглизча атаманинг «тиркалиши»дан мақсад 
нима? 

Яқинда «Navo» телеканалида «Jonli battle» 
деб номланган янги ижодий лойиҳа пайдо бўл
ди. «Battle» сўзи ўзбекчага таржима қилинса, 
«жангга киришиш» деган маънони билдирар 
экан. Бу ўринда ҳурматли тележурналистларимиз 
инглизча сўзни «ижрога киришиш» деб таржима 
қилган бўлишса керак. Хўш, аллақандай бегона 
сўз ўрнига ўз тилимиздаги «жонли ижро» сўзи
ни қўлласак, биров бизнинг ёқамиздан оладими? 
«Миллий» телеканал орқали дам олиш кунлари 
кечқурун «Lady shou» деган кўрсатув экранга 
узатилади. Қизиқчи аёлларнинг ҳаётий, ичакуз
ди ҳангомаларини кузатиб, ҳақиқатан ҳам маза 
қиласиз. Аммо у нима учун «Lady shou» деб ном
ланган?

Қайсидир каналда «Zargarshop» кўрсатуви 

берилади. Сўзга жуда чечан телебошловчининг 
ижодий лойиҳасида заргарлик дўконлари маҳ
сулотини реклама қилиш, тадбиркорга харидор 
топишда кўмаклашиш мақсади қамраб олинган. 
Бу – тележурналистнинг бизнеси, эътироз йўқ, 
ҳалоли бўлсин! Лекин нима учун кўрсатувнинг 
ярми ўзбек, ярми инглиз тилида? «Заргардўкон» 
ёки «Заргарлик дўкони» деб номласа, биров ўша 
телебошловчини судга берадими? 

Бошқа соҳада ишлайдиганларни қўя турай
лик, ўз она тилимизнинг қадр-қиммати, аҳамия-
ти, қўлланиш доирасини тарғиб-ташвиқ этишга 
масъул бўлган тележурналистларимиз нега бун
дай йўл тутмоқда? 

Тўғри, Ўзбекистон дунёга чиқмоқда, тил ўр
ганиш имкониятларимиз анча кенгайди. Аммо 
бу хоҳлаган одам ўзбек тилини «бўтқа» қилсин, 
истаганча алмойи-алжойи сўз ясасин ва уни ом
мага тарқатсин, дегани эмас! 

«ўзИмДАН ўтгАНИНИ 
ўзИм бИлАмАН»

 Вазирлар Маҳкамасининг 2020 йил 20 январ
да қабул қилинган «Мамлакатда давлат тилида 
иш юритишни самарали ташкил қилиш чора-тад
бирлари тўғрисида»ги қарорига асосан, ҳоким
лик, вазирлик ва идора раҳбарларининг давлат 
тили масалалари бўйича маслаҳатчиси лавози
ми жорий қилинган эди. Вазирлик маслаҳатчи
си бевосита ушбу тизимда давлат тили бўйича 
иш юритилишини таъминлаши керак. Ҳокимлик 
тизимида эса, маслаҳатчи асосан учта йўналиш, 
яъни ўша ҳудудда давлат тилида иш юритили
шини таъминлаш, географик объектларни тўғри 
номлаш ва реклама эълонлари, пештахта ёзув
лари ҳамда турли объектларга осиладиган ташқи 
ёзувларнинг ўзбек тилида ёзилиши бўйича назо
рат ўрнатиши зарур. 

– Дунё тарихида ўзбек халқидек 64 йил ичи
да уч марта, балки, тўрт марта имло инқилобини 
бошидан ўтказган миллат бўлмаса керак, – дей
ди Яшнобод тумани ҳокими маслаҳатчиси Озо
да Бекмуродова. – Уч йилдирки, туманда ҳоким 
маслаҳатчиси лавозимида ишлаб келяпман. Айт-
сам тилим, айтмасам дилим куяди. Она тилим
нинг не бир аҳволини кўрмадим, дейсиз? Қанча 
маломат, ҳақорат эшитган кунларимиз ҳам бўл
ди. Тадбиркорлар билан талашиб-тортишма
ган кунимиз йўқ. Давлат тилини шу даражада 
менсимайдиганлар борки, қонундан келсангиз, 
«Билганингни қил, мен инглизча, русча ёзаман!» 
дейди. Аммо қўл силтаб кетишга ҳаққимиз йўқ, 
ахир «тошбўрон» қилинаётган, ерга урилаётган 
она тилимизнинг нуфузи учун курашмасак, бун
дан-да аянчли ҳолат юзага келади. Бир ойда икки 
марта ўтказилаётган давлат тили ижроси билан 
боғлиқ ҳолатларни ўрганиш натижасида Яшно
бод тумани бўйича 45 та номсиз кўча номланди, 
47 та кўчанинг номи ўзгарди, 5 та кўчанинг гео
график жойлашувига аниқлик киритилди. Айрим 
ўзбек миллатига мансуб шахслар кўчага русча, 
ажнабий номни қўясан, деб ёқамиздан олгудек 
бўлади. Ҳали-ҳануз банк, молия муассасалари 
томонидан аҳолига жўнатиладиган огоҳланти
риш ёки қарздорлик ҳақидаги расмий қоғозлар 
рус тилида ёзилаётгани афсусланарлидир. «Дав
лат тили ҳақида»ги қонун ижросини таъмин
лашда маҳаллий ҳокимият органлари қатъият 
билан ишламаса, назоратни кучайтирмаса, қуруқ 
сўз ҳавода айланиб юраверади. 

ИжтИмоИй тАрмоқ ДАвлАт 
тИлИНИНг «қАрмоғИ»мИ?

Бугун глобал тармоқ – интернет турмуш 
тарзимизни буткул эгаллаб олди. «Тelegram», 
«Instagram», «Odnoklassniki», «Facebook» каби 
ижтимоий тармоқларга уланиб, виртуал олам 
имкониятларидан керагича фойдаланаётган ки
шилар миллионлаб топилади. Сўнгги маълумот
ларга кўра, Ўзбекистонда интернетдан фойдала
нувчилар сони 31 миллиондан ошган. Шундан 
29,5 миллион нафари мобил интернет орқали 
тармоққа уланади. Бу рақам аҳолининг глобал
лашган жамиятга тобора мослашиб бораётгани
ни кўрсатмоқда. Бизни масаланинг бошқа томо
ни ўйлантиради: ижтимоий тармоқларда юрт
дошларимизнинг тил саводхонлиги, уларнинг ўз 
она тилига муносабати қай даражада? 

Очиғини айтганда, ижтимоий тармоқларда 
ўзбек тилининг на имловий, на пунктуацион, на 
услубий талабларига риоя қилмаслик ҳолатлари
нинг саноғига ета олмайсиз. Буни тилшунослар 
«саводсизлик эпидемияси» деб баҳолашмоқда. 

Мисол учун, «Youtube» каналига қўйилган 
«Samarqanda eng zor mashinalar», деган эълон
ни олайлик. «Самарқандда» деб ёзишда битта 
«д» тушириб қолдирилган. «Зўр» деган сўз тутуқ 
белгисиз кетган. 

Мисол келтиришда давом этамиз: «Янги иш 
бор ойлиги 100 минггача без документ ётоқ жойи 
бор Москвада». Бу «Youtube»га жойлаштирил
ган «Шерзод мусофирлар канали»нинг эълони. 
Жумлада тиниш белгилари, услубий талабларга 
риоя қилинмагани камдай, русча сўз аралашти
рилган. Ана шу эълонни бир миллиондан зиёд 
одам ўқиган, муносабат билдирган. Ўзбек тили 
грамматикаси, стилистикаси талабларига жавоб 
бермайдиган эълонни ўқиганларнинг савияси, 
қаричи ҳам шунга монанд шаклланиб боради. 
Агар «просмтор»да иштирок этганлардан би
рортаси шунақа эълонни интернетга бермоқчи 
бўлса, худди шундан андоза олиб беради, бунга 
заррача шак-шубҳа йўқ. 

Ҳар биримизнинг кундалик ҳамроҳимиз – 
«Telegram» канали янгилик тарқатиш, ўзаро му
лоқот, табрик, хабар йўллаш, видео жойлаш, 
 эълон бериш воситасига айланган. Расмий канал
лардан ташқари, ихтиёрий тарзда очилган омма
вий гуруҳларни кузатсангиз, она тилимиз турли 
имло хатолари, тиниш белгиларини нотўғри қў-
йиш, тутуқ белгиларини қўлламаслик каби «ман
заралар» гирдобида қолганини кўрасиз. 

Уларнинг қай бирига кирманг, ўзбек адабий 
тили ўрнида қоришиқ-моришиқ, пойинтар-сойин

тар, алмойи-алжойи тил пайдо бўлганини кўрасиз. 
Ушбу каналларга кириб, «просмотр» иштирокчи
сига айланаётган миллионлаб юртдошларимизни 
(тилшунослардан ташқари) саводсизлик эпидемия-
си «қамраб» олмоқда. Агар аҳвол шу тарзда кетса, 
нафақат катталар, балки ўсиб келаётган ёш авлод
ни ҳам бу эпидемия ўз гирдобига тортиб кетади. 

қўшНИ ДАвлАтлАр 
позИцИясИ 

Бизга ён қўшни ҳисобланган давлатлар тил 
сиёсати бўйича анча илдамлаб кетишган.

Қирғиз биродарларимизнинг ўз она тилига 
нисбатан меҳр-муҳаббатига ҳавас қилсак арзий
ди. Қардошларимиз давлат тили ҳимояси учун 
муҳим қадам қўйди! Миллат манфаатини ҳимоя 
қилувчи, ҳақиқий халқ вакиллари бўлган 69 де
путат нима қилди, биласизми? Парламент учин
чи ўқишда қирғиз тилини билмайдиган фуқаро
ларнинг давлат хизматида ишлашини чеклашни 
назарда тутувчи «Давлат тили тўғрисида»ги қо
нун лойиҳасини қабул қилди. Унда қирғиз ти
лидан фойдаланишнинг ҳуқуқий асослари, тил 
сиёсатини амалга ошириш, уни ривожлантириш 
учун шарт-шароит яратиш бўйича давлат орган
лари ва маҳаллий ўзини-ўзи бошқариш органла
ри мажбуриятлари белгилаб берилган. Ҳужжат
да давлат тилини ўртача (Б1) даражада билиш ва 
уни ўз хизмат вазифаларини бажаришда қўлла
ши шарт бўлган шахслар – давлат ва муниципал 
хизматчилар, депутатлар, ҳарбийлар, судьялар, 
мулкчилик шаклидан қатъий назар, барча таъ
лим муассасалари раҳбарлари, педагог-олимлар, 
шаҳар, туман соғлиқни сақлаш муассасалари 
ва бошқалар рўйхати шакллантирилди. Телера
диокомпаниялар контентнинг ярмидан кўпини 
қирғиз тилида тайёрлаши, веб-сайтларнинг вер
сияларида қирғиз тилидаги ахборотлар бошқа 
тиллардагидан кўпроқ эълон қилиниши шарт. 

Озарбайжонда мустақилликдан сўнг, 2001 
йилгача икки ёзувлик – лотин-кирилл амалиёти 
ҳукм сурган. Худди ҳозирги бизнинг ҳолатимиз: 
ким хоҳласа кириллда, хоҳлаган лотинда ёзар
ди. Кириллдан воз кечиш машаққат бўлган. 2001 
йил 18 июнь куни президент Ҳайдар Aлиевнинг 
«Давлат тилини татбиқ этишни такомиллашти
риш ҳақида»ги фармони билан 2001 йил август
дан бошлаб, мамлакат бўйлаб лотин алифбоси
ни жорий этиш белгилаб қўйилган. 9 августдаги 
фармон билан «1 август – Озарбайжон тили ва 
алифбоси куни» деб эълон қилинган ва ҳеч қан
дай иккиланишсиз тўлиқ лотин ёзувига ўтилган.

бИзДА-чИ?
Бизда бу жараён мураккаб кечмоқда. Ва

зирлар Маҳкамасининг 2021 йил 10 февралда
ги 61-сонли қарори билан 2023 йил 1 январдан 
«Ташкилий-ҳуқуқий шаклидан қатъи назар, бар
ча ташкилотларда иш юритиш ҳужжатлари ва 
бошқа ҳужжатларни лотин ёзувига асосланган 
ўзбек алифбосида ишлаб чиқиш, қабул қилиш ва 
эълон қилиш амалиётини тўлиқ жорий қилиш» 
белгилаб қўйилган. Ҳукумат қарори ижроси қай 
аҳволда? Тўғри, бунга масъулият билан ёндаша
ётган вазирлик, идораларда лотин ёзувида иш 
юритишга ўтилган, лекин ҳали кирилл имлоси
да, ҳаттоки рус тилида иш қоғозларини юрита
ётган давлат идоралари ҳам топилади. Вазирлар 
Маҳкамаси қарорининг ижросини таъминлаш 
наҳотки, шунчалик қийин бўлса?!

Давлатимиз раҳбарининг 2019 йил 21 октябрдаги 
«Ўзбек тилининг давлат тили сифатидаги нуфузи ва 
мавқеини тубдан ошириш чора-тадбирлари тўғри
сида»ги фармонида «Давлат тили ҳақида»ги Ўзбекис-
тон Республикаси қонунини бугунги кун талаблари 
нуқтаи назаридан такомиллаштирган ҳолда унинг 
янги таҳрирдаги лойиҳасини ишлаб чиқиш ва уни 
Қонунчилик палатасига киритиш вазифаси қўйилган 
эди. Вазирлар Маҳкамасининг Маънавият ва давлат 
тилини ривожлантириш масалалари департамен
ти масъуллигида янги таҳрирдаги қонун лойиҳаси 
ишлаб чиқилди. Қонунчилик палатасига тақдим қи
линиб, муҳокама ҳам бўлди, қонуннинг энг асосий 
моддаларига кўпчилик депутатлар қарши чиқиш
ди. Бир сўз билан айтганда, энг асосий қонунимиз
га беписандлик билан қаралди. Орадан тўрт йилга 
яқин вақт ўтишига қарамасдан, Президент фармони 
ижроси ҳанузгача тўлиқ таъминланаётгани йўқ. Ўз 
тили мавқеини янада оширишга интилаётган рус де
путатлари бу орада «Давлат тили тўғрисида»ги қону
нини жиддий муҳокама қилиб, қабул қилиб бўлишди. 
Биз ҳамон уйқудамиз...

Вазирлар Маҳкамасининг 2021 йил 16 март
даги «Савдо, ишлаб чиқариш, хизмат кўрсатиш 
объектларига ном беришни такомиллаштириш 
чора-тадбирлари тўғрисида»ги қарорига муво
фиқ, ташқи ёзув, пешлавҳа, реклама ва эълон 
матнини давлат тили қоида ва меъёрларига боғ
лиқ ҳолда тайёрлаш, номларнинг бир хил ёки 
ўхшашлик даражаси бўйича лингвистик экспер
тизадан ўтказиш белгиланган. Аммо қарор ижро
си таъминланаётгани йўқ, ким нимани хоҳласа, 
шуни ёзмоқда. Агар экспертиза ўтказилганида, 
марказий шаҳарларимизда бошқа тилдаги пеш-
лавҳалар кўпаймас эди.

Ҳукумат қарори билан 2023 йилдан лотин ёзу
вига асослан ган ўзбек алифбосига секин-асталик 
билан ўтилмоқда. Бу жараёнга фақат мутасадди 
ташкилотлар, тилшунос олимларгина эмас, кенг 
жамоатчилик, таъбир жоиз бўлса, ҳар бир юрт
дошимиз ҳар томонлама тайёр бўлиши керак. 
Зеро, она тилини эъзозлаш, унинг имкониятла
ридан кенг фойдаланиш, ўзбек тилини камси тиш, 
менсимаслик каби ҳолатларга муросасиз бўлиш 
ҳар бир раҳбар, ҳар бир ватандошимизнинг 
фуқаролик бурчига айлани ши шарт. Ўзбек тили 
Ўзбекистонда ўзининг бутун жозибаси, ранг-ба
ранглиги ва кўрки билан кўринсин, ажнабий сўз
ларни ҳуда-беҳуда қўллашга чек қўяйлик.

миллат ғурурига 
муносаБатимиз шуми?

Юртимиздаги бугунги лисоний вазият ҳақида мулоҳазалар
Авиасозлар деҳқон бозори яқинидаги дўконлардан бирига кираркан-

ман, пештоқига осилган «Sisters shop» деган ёзув диққатимни тортди. 
Сотувчи одмигина кийинган ўзбек аёли экан. У менинг:

– «Опа-сингиллар дўкони» деб ёзиб қўйсангиз ҳам бўларди-ку? – де-
ган эътирозимни эшитиб, хайрихоҳлик билдиргандай бўлди:

– Болларим ёзган-да. Ҳозир ҳамма жойда инглизча ёзишяпти, за-
мондан орқада қолиб юрамизми, деб кўнмади ўзбекчасига. Замонни 
зай ли шунақа бўп қолди, нимаям қиламиз?

У билан баҳслашиш фойдасизлигини билиб, дўконни тарк этдим. 
Саволлар гирдобида қолдим: биз қайси миллатга мансубмиз? Кўнгли-
мизда мен ўзбекман, деган ғурур борми? Нима учун ўз она тилимиз 
бўла туриб, ўзга тилга сиғинамиз? 

Тошкент кўчаларида сиз ҳам шундай сўзларга дуч келганмисиз: 
«Golden house», «Real house», «Fayzli home», «Mirabad аvenue», «Beauty 
salon», «Business center»... 

Айниқса, хорижий тилдаги пешлавҳалар пойтахтимизнинг Навоий, 
Амир Темур, Шота Руставели каби марказий кўчаларида шу қадар «урчиган-
ки», бирини ўқиб улгурмасингиздан иккинчиси, учинчиси «лип-лип» этиб, кўз 
олдингизда пайдо бўлаверади.

Ўзбек миллий таоми пишириладиган ошхона пешлавҳаси: «Plov.
City». Овқатланиш шохобчаларидан бирининг номи «Reyhana». Ҳатто 
автобусларимиз пештоқида ҳам ярим ўзбекча, ярим русча электрон 
сўзлар айланиб туради. 

 Ўйлаб қоласан киши, биз қаерда яшаяпмиз, Тошкентдами, Москва-
дами ёки Лондонда? Инглизча сўзлар қаторида рус тилидаги эълон, 
пеш лавҳа, афишаларнинг кун сайин кўпайиб бораётгани «Давлат 
тили ҳақида»ги қонун талаблари ва ижросига зид эмасми?

Ҳулкар ТЎЙМАНОВА, 
Ўзбекистон Республикасида
хизмат кўрсатган журналист

https://lex.uz/uz/docs/121051#121229
https://lex.uz/uz/docs/121051#121229

4 Ishonch

Umumiy adadi 30383
16331 nusxasi «Erudit»
 MChJ bosmaxonasida 

chop etildi.
Korxona manzili:
Samarqand shahri,

 Spitamen ko‘chasi, 270-uy.

Gazeta ofset usulida,
A-2 formatida bosildi.
Hajmi 2 bosma taboq.

Buyurtma 450
Nashr ko‘rsatkichi: 133

KO‘zGu:

Bo‘limlar:
Kasaba uyushmalari hayoti –

(71) 256-64-69
huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

gazeta haftaning seshanba,
payshanba va shanba

kunlari chiqadi.
gazeta «ishonch»ning 
kompyuter markazida 
terildi va sahifalandi.

Tahririyat hisobraqami:
 2021 0000 0004 3052 7001,

Atib «ipoteka bank»
yashnobod filiali,
bank kodi: 00959,
stiR: 201133889,

OKED: 58130

2007-yil 11-yanvarda
O’zbekiston
Matbuot va axborot 
agentligida 
116-raqam bilan 
ro‘yxatga olingan.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 23:10
Topshirildi – 23:20

Bahosi kelishilgan narxda

«ishonch»dan olingan
ma’lumotlarda manba
 sifatida gazeta  nomi

ko‘rsatilishi shart.
Mualliflar fikri tahririyat

nuqtai nazaridan
farqlanishi mumkin.

MУАССИС:

Bosh muharrir
husan ERMAtOv

Hududlardagi
muxbirlar:

Qoraqalpog‘iston Respublikasi – 
(+998-99) 889-98-20

Andijon viloyati – 
(+998-99) 889-90-23

Buxoro viloyati – 
(+998-99) 889-90-31

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-99) 889-90-32
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –

(+998-99) 889-90-27

Navbatchi muharrir:
А. Abdurahmonov

Musahhihlar:
D. Xudoyberganova,

D.Ravshanova

Sahifalovchi:
M. shukurov

Xulosa chiqarish har kimning o‘ziga havola Hikmat izlaganga...

Янгийўл туманидаги «COTTON PACKINC» ХСИ 
МЧЖ тугатилади. Даъвогарлар 2 ой муддатда, Янгийўл 
тумани, «Эски қовунчи» ҚФЙ Тошкент шоҳкўчасида 
жойлашган МЧЖга мурожаат қилишлари мумкин.

Эълон

Юртимизда «тўй қилсам, 
элга ош берсам», дея ти-
лак қилмайдиган одам 
топилмаса керак. Тўйлар 
ҳам замона зайли туфайли 
ўзгариб, анча оврўпала-
шиб бормоқда. Ҳаттоки, бу 
хайрли маросим ортиқча 
дабдабабозликгача бориб 
етмоқда. Энг ачинарлиси, 
тўйларни ихчамлаштириш 
ҳақида кўп гап бўлса-да, 
сезиларли натижа ҳали 
кўринганича йўқ.

Одатда ёз ўртасида тўйлар 
авжига чиқади. Шу кеча-кун
дузда кунда тўй, наҳорда оши. 
Субҳидамда бўладиган тадбир
лар ҳам санъаткорларсиз ўт
майди, албатта. Шаҳарда-ку 
бир нави, аммо қишлоқ аҳ
лини қийнаб келаётган катта 
бир муаммо бор. У ҳам бўлса, 
аксар тўйхоналарнинг (акус-
тика) шовқинга чидамлилик, 
овоз ютиш хусусиятлари ино
батга олинмасдан қурилгани
дир. Базмгоҳдаги «банг-бунг», 
«гуп-гуп»ларга зўрға чидайди 
киши. На таомнинг лаззати та
тийди, на бир суҳбат қовушади.

«ЭллИк грАмм» тўйгА 
безАк бўлАДИмИ?

Ароқ – кулфатлар дояси. Бу 
зормандага шунчалик меҳр 
қўйганмизки, у бўлмаса, тўйдан 
файз қочармиш. Аслида-чи? 

Қишлоқда бўлган воқеа. Уч 
киши тўй дастурхонидан ши
ракайф туришади. Қишлоқчи
лик «рул»га ҳам ўтирилади. Ел
дек учиб бораётган машинада 
гурунг қизийди. Ширакайф ул
фатлар битта-битта носвой 
«уришади». Жумладан, ҳай
довчи ҳам. Маълум вақтдан 
сўнг, ҳайдовчи эшикни очиб 
носни тупирмоқчи бўлганда 
рулдан қўли чиқиб кетиб, ас

фальт йўлга боши билан ури
лади. Бошқарувчисиз қолган 
машина автоҳалокатга учраб, 
икки шерикнинг ҳам тақдири 
фожиали якун топади.  

– Тўйдаги ичкилик билан 
боғлиқ фожеали воқеалар оз 
эмас. Афсуски, тўйлардаги ич
киликбозлик наҳорги ошларга 
ҳам кўчяпти, – дейди Қўшра
бот тумани «Қоратош» маҳалла 
фуқаролар йиғини раиси Сад-
риддин Исмоилов. – Ўн киши
лик битта дастурхонга камида 
4-6 та ароқ қўйиш урфга ай
ланиб бормоқда. Тўғри, ҳамма 

ҳам бу зормандага зор эмас. 
Менимча, бугун нафақат тўй
ларни ихчамлаштириш, балки 
ичкиликнинг тортилишини ҳам 
бир меъёрга солиш зарур.                   

Ҳа, бутун тўйлар билан боғ
лиқ машмашалар ортяпти. Ай
ниқса, Самарқандда кузатила
ётган баъзи ҳолатлар кўпчи
ликнинг муҳокамасига сабаб 

бўлди. Ижтимоий тармоқларда 
тарқалган видеолавҳада бир 
«бойвачча» бир неча тахлам 
пулни сочиб юборди.

бефАросАтлИкмИ ёкИ 
мАсъулИятсИзлИк?
Тўйларда миллий валюта

миз оёқости қилингани акс эт
ган видеолавҳаларни кўрган

лар орасида «орзу-ҳавасли 
кишилар экан», деганлар ҳам 
топилди. Пул топиб, ақл топма
ганлар, дея баҳоловчилар ҳам 
кўп бўлди. 

Нима, бошқа ҳудудларда 
бадавлат кишилар йўқми? Бор! 
Бироқ уларнинг Самарқанд
даги «бойвачча»лардан фарқи 
шуки, уларда миллий валютага 
нисбатан ҳурмат, давлат ол
дида масъулият бор.

Тўй ўтказишдаги «пойга»да 
улоқ олишга интилишлар ку
чайиб боряпти. Самарқанд ту
ризм марказида бўлиб ўтган ҳа
шаматли тўй видеоси энди ор
тиқча. Майли, келин-куёвнинг 
кемада сузиб келишини ҳавасга 
йўйиб қўя қолайлик. Аммо тўй 
декорацияси ва хорижлик санъ
аткорларни унча-мунча ҳамён 

кўтармаса керак. Самарқанд
даги «мен сендан камми?» қаби
лидаги тўйларнинг энг азиз «қў
ноғи» вилоят ва шаҳар мутасад
дилари бўлмаяптимикан? Агар 
бехабар бўлсалар, айтувчи биз.       

Юртни севган, унинг рав
нақи учун ўзида масъулиятни 
ҳис қилган киши миллий ва
лютани ҳам, камтарликни ҳам 
оёқости қилмаган бўларди.

тўйлАрНИ тАртИбгА 
солИш шАрт

Кейинги пайтларда пул со
чиш, ҳашаматга бурканишга ин
тилиш каби бачкана қилиқлар 
ва иллатлар тўй ва маърака
ларда кузатиляпти. Аввал ҳам 
ёзганмиз, такрор бўлса-да, ай
тиш лозимки, бу тадбирларни 
чеклаш ҳақида парламент па

латаларининг қўшма қарори 
чиққан. Орадан бир неча йил 
ўтганига қарамай, унга амал 
қилмаганларга чора кўришнинг 
ҳуқуқий асоси яратилмади.

Бунинг оқибатида турли хур
мача қилиқлар кўпайса кўпай
моқдаки, буткул чек қўйилма
япти. Эндиликда маърака-ма
росимлар борасида Сенат ва 
Қонунчилик палатаси белгила
ган меъёрларга амал қилма
ганларнинг «танобини тортиб 
қўйиш» вақти аллақачон етиб 
келган, ўтиб ҳам кетяпти.

яХшИ отгА бИр қАмчИ...
Шу ўринда бир кишининг 

саволига Шайх Муҳаммад Со
диқ Муҳаммад Юсуфнинг бер
ган жавобини эслатиб ўтиш 
фойдадан холи бўлмайди.

«Тўйларда пул сочиш ёки 
уни ўша ерда рақсга тушаёт
ганларга бериш ҳаромми?» де
ган саволга «Ҳа, чунки бу ҳа
ром ишни олқишлаш бўлади. 
Гуноҳга рози бўлиш гуноҳ, гу
ноҳни олқишлаш эса янада қат
тиқроқ. Валлоҳу аълам!» деб 
жавоб берилган.

Аслида бу жавобга изоҳнинг 
ўрни йўқ. Фақат хулоса чиқа
риш, унга амал қилиш ҳар ким
нинг ўзига ҳавола, албатта.

Ёқубжон МАРҚАЕВ,
журналист,

Нурилла ШАМСИЕВ,
«ishonch» мухбири

Самарқанд
вилояти Долзарб мавзу

Миллат ва маънавият

Бошланғич ташкилотларда

ТЎЙ ИСРОФгаРчИлИк 
Ва ДаБДаБаБОЗлИк 

ПОЙгаСИ ЭМаС

ахир, биз  
одаммиз-ку!..

Туркиялик укамиз Аҳмет Акалин
ни  сиёсатшунослик бўйича фалсафа 
доктори диссертациясини ёқлагани 
билан табриклаган бўлдим. У давлат 
ташкилотида хизмат қилади. 

– Бу илмий даражангиз учун 
маошингизга қўшиладими? – деб 
сўрадим.

– Йўқ, унинг учун олий таъ-
лим муассасасида ишлашим ке-
рак. Ойлигим эмас,  душманларим 
кўпайди, – деди.

Хўроз ҳамма жойда ҳам бир 
хил қичқирар экан-да-а? 

Ие, бир бечора оддий одам
лар каби яшашдан воз кечиб, йил
лар ҳаётнинг кўп-кўп неъматлари 
баҳридан ўтиб, кечасию кундузи 
ишлаб, диссертация ёзиб, ёқласа, 
уни олқишлаш ўрнига нима учун 
душманлари кўпайиши керак?!

Ғалати эмасми?
Ахир, биз – одаммиз-ку!

Пенсияга чиққан собиқ мактаб директори билан ўтирибмиз. Гап 
шўро замони ҳақида кетди.

– Коммунизм келган экан-у, билмаган, қадрига етмаган экан-
миз-да. Мактабга директор эдим. Ўқувчиларни чўл зонасига 
пахта теришга олиб бориб, дала шийпонларига жойлаштирар 
эдик. Мазза эди. Коммунизмлиги шунда эдики, ўқувчилар терган 
пахтасининг пулига кўп-кўп озиқ-овқат сотиб олар эдик. Кунора 
бир машиналик ишончли шогирд орқали уйга қоплаб картошка, 
пиёз, сабзи, карам, макарон, ёнига тўрт-беш кило гўшт қўшиб 
юборар эдим. Ҳаққини ўқувчилар сонига бўлиб ташлар эдик, би-
линмай кетар эди.

Қандайига «билинмай кетади»? Давлат болалар меҳнатидан 
фойдаланиб, уларга таълим бериш ўрнига зуғум қилиб, тонгдан 
шомгача вояга етмаганларни эксплуатация қилиб, илмию соғ
лиғию умрига зомин бўлиб тургани етмагандек, директор улар
нинг ҳалол меҳнати эвазига келган пулини ўмариб, очиқчасига 
ўғрилик қилиб турган, бола-чақасини ҳаромдан-ҳаром йўл билан 
боққан бўлса-ю, яна оғиз кўпиртириб мақтаса, ўксиб-ўксиб шу 
ҳаром кунини қўмсаса-я!

Ғалати эмасми?
Ахир, биз – одаммиз-ку!

Тошкентда зарурат юза
сидан бир таксига ўтир
моқчи бўлдим. Ҳайдовчи 
қаерга боришимни сўради. 
Айтдим.

– Яхши. Ўтиринг. Жума 
намозига улгурар эканман, 
– деди. 

Ўзбек дегани таксига 
оғзига мум тишлаб чиқмай
ди-ку. Гаплашиб кетдик. 
Навоийлик экан. Ҳаётнинг 
оғирлигию пул топиш қий
ин бўлиб кетганидан ноли
ганча нолиди ўзиям.

–  Илгари нима иш қил-
гансиз? – деб сўрадим.

– Зўр ишда ишлаганман, 
ака, – деди. – Пул донашўрак 
(шўрданак) эди. Буханка 
нон чиқарадиган цехнинг 
хўжайи ни эдим. Ҳар бир нон-
дан оз эмас-кўп эмас, 5 грам-
мдан урар эдим. Қарабсизки, 
бир кунда бир пачка пул чўн-
такка тушиб турибди-да.

Наҳотки, ўғри ўғрилиги 
билан очиқчасига мақта
надиган замонда яшаётган 
бўлсак! Наҳотки, шу киши
нинг юрагида ҳаромдан ҳа
зарнинг зарраси ҳам пайдо 
бўлмаган бўлса! Наҳотки, 
масжиддан бир чимдим 
иймон юқмаган бўлса!

Ғалати эмасми?
Ахир, биз – одаммиз-ку!

Қорақалпоқларнинг «Танка» деган киносини кўргансиз. 
Одамлар сал танилганроқ, муайян мавқега эга танишини 
кўрса, ундан «танка» сифатида фойдаланмоқчи бўлаверади. 
Бир томони, бу табиийдек ҳам туюлади. Ахир одам одамга 
яхшилик қилса, яхши-ку!

Лекин бу дунёда ноўрин 
илтимослар ҳам – кўп-да.

Президент девонида 
ишлаб юрган кезларим. 
Уйимизга ҳеч келмаган 
бир меҳмон келиб қолди. 
Яхши суҳбатлашдик. Охи
ри ёмон бўлди-да. 

– Фалон вилоятдаги 
етимхонага мени дирек-
тор қилиб қўйинг, – деб илтимос қилди. 

– Шундоқ ҳам мактаб директори экансиз. Ишлаб юра-
вермайсизми? Етимхонанинг иши осон бўлмаса керак? – 
дедим.

– Ака, – деди, – ахир, у ерда давлат етимларни 
боқиш учун қанча озиқ-овқат ажратади, биласизми?! 
Бир йилда бир участканинг пули ёнга қолади. Сизни 

ҳам қуруқ қўймайман, биродар...
– Бобо-бибиларим ҳам, ота-онам ҳам етим боқиб, савоб 

топишган. Энди менинг куним етимларнинг ҳаққини ейишга 
қолдими? Касбим, ишим, хизматим, шунга яраша топар-ту-
тарим бор, – дедим.

Совуққина хайрлаш
дик. Кўзларига қарадим. 
Лоақал: «Дунёда шу-
нақа ҳалол одамлар ҳам 
бўлар эканда-а?» – деган 
хулосага келмади. Асло! 
«Минг афсус, бу одам-
нинг кўнглини топа ол-
мадим, каттароқ ваъда 
қилишим керак       эди-

микан?» – деб ҳисоблаб кетди.
Шунчалар содда одамманми ё? Бундай «содда» одам

лар жамиятда шу қадар камайиб кетганми? Ҳаётда ҳам
ма одамлар ўрмондаги бўрилар галасидек ўлжасига 
жон-жаҳди билан ташланганми?

Ғалати эмасми?
Ахир, биз – одаммиз-ку!

Пул х,ам билинмай кетадими?

Етимнинг х,ак,к,и

Олимнинг 
х,ам душмани 

бўладими? Тешиб 
чик,маган 

беш грамм

Шунга ҳам бир ярим йил бўлибди. 
Қисқа фурсат ичида Санобар касаба 
уюшма ишини пухта ўрганди. Ҳужжат
ларни юритиш, юқори ташкилотлар
дан келадиган қарорлар ижросини 
таъминлаш, ходимларнинг ижтимо
ий-иқтисодий ва ҳуқуқий манфаатла
рини ҳимоя қилишда тармоқ касаба 
уюшмаси туман кенгаши раиси Али
шер Хонназаровдан кўп маслаҳат 
олди. Ходимларнинг манфаатларини 
ҳимоя қилиш ва турли тадбирларни 
ташкил этишда иш берувчи билан 
ижтимоий ҳамкорликни йўлга қўйди.

Масалан, муассаса фарроши Нигора 
Ҳайдарова касалликка чалинганди. Унга 
дори-дармон учун моддий ёрдам бе
рилди.

Боқувчисини йўқотган педагоглар За
рифа Зокирова ҳамда Шоира Ҳақназа
ровага моддий кўмак ажратилди. Бундан 
ташқари, илғор ўқитувчиларга ҳам дои
мий равишда рағбат кўрсатилиб кели
нади.  

Касабақўм етакчисининг шижоат
корлиги яқинда ўтган «Энг намунали 
бош ланғич ташкилот» кўрик-танловида 
 эътироф этилди. Танловнинг Яккабоғ ту
ман босқичида бошланғич ташкилот ғо
либ деб топилди.

Камол МУРОДОВ

Қашқадарё
вилояти

Санобар Эшаманова кўп йилдан 
буён Яккабоғ туманидаги 50-мак-
табда тарих фанидан дарс беради. У 
меҳнатсевар, шогирдларига меҳри-
бон, ҳамкасбларига ғамхўр бўлгани 
боис, жамоа мактаб бошланғич 
касаба уюшма қўмитаси раислиги 
учун унга овоз берди. 

шижоат 
баҳоси

Султонмурод ОЛИМ,
Ўзбекистон 

Республикасида хизмат
кўрсатган маданият 

ходими


